КОМИ РЕСПУБЛИКАЛÖН ОЛАНПАС

Коми Республикалöн государственнöй эмбурса улыс тöдöмлуна

уджсикасö да шöр тöдöмлуна уджсикасö велöдан учреждениеясын 

очнöя велöдчысьяслы стипендия сетöм да мукöд сикас 

материальнöй отсöг йылысь

Примитöма Коми Республикаса

Государственнöй Сöветöн                                     2004 вося октябр 28 лунö

1 статья. Велöдчысьяслы да студентъяслы стипендия ыджда

Коми Республикалöн государственнöй эмбурса улыс тöдöмлуна уджсикасö да шöр тöдöмлуна уджсикасö велöдан государственнöй учреждениеясын Коми Республикаса республиканскöй бюджет тшöт весьтö очнöя велöдчысьяслы да студентъяслы сетсьö стипендия тöлысьнас 140 шайт.

Федеральнöй законодательствоöн индöм пöрадок серти стипендияяс вылö содтыссьö районса коэффициент да удждон дорö индöм местаын индöм прöчентнöй содтöд. 

2 статья. Велöдчысьяслы да студентъяслы стипендияяс сетан пöрадок да условиеяс да мукöд сикас материальнöй отсöг 

Коми Республикалöн государственнöй эмбурса улыс тöдöмлуна уджсикасö да шöр тöдöмлуна уджсикасö велöдан государственнöй учреждениеясын велöдчысьяслы да студентъяслы, кодъяс велöдчöны очнöя да Коми Республикаса республиканскöй бюджет тшöт весьтö, стипендия сетан пöрадок да условиеяс индö, а сiдзжö индö тайö велöдчысьяслы да студентъяслы мукöд сикас материальнöй отсöг, мынтан пöрадоксö да условиеяссö Коми Республикаса Правительство.

3 статья. Тайö Оланпассö олöмö пöртöм вылö рöскод сьöмöн могмöдöм

Тайö Оланпас олöмö пöртöм вылö рöскод сьöмöн могмöдсьö Коми Республикаса республиканскöй бюджет тшöт весьтö.

4 статья. Тайö Оланпас олöмö пыртöм

Тайö Оланпас олöмö пыртсьö 2005 вося январ 1 лунсянь.

Коми Республикаса Правительстволы примитны тайö Оланпассö олöмö пöртöм могысь нормативнöй правовöй актъяс.

Коми Республикаса Юралысь                                                  В.А.Торлопов

